К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса республиканскӧй сьӧмкудйысь
меставывса сьӧмкудъяслы субсидияяс лӧсьӧдан,
сетан да юклан правилӧяс вынсьӧдӧм йылысь” Коми Республикаса Веськӧдлан котырлӧн 2019 во кӧч тӧлысь 6 лунся 422 №-а шуӧмӧ вежсьӧмъяс пыртӧм да Коми Республикаын муниципальнӧй юкӧнъяс финансӧвӧй кывкутӧмӧ кыскан аслыспӧлӧслунъяс урчитӧм йылысь
Коми Республикаса Веськӧдлан котыр шуис:
1. Пыртны “Коми Республикаса республиканскӧй сьӧмкудйысь меставывса сьӧмкудъяслы субсидияяс лӧсьӧдан, сетан да юклан правилӧяс вынсьӧдӧм йылысь” Коми Республикаса Веськӧдлан котырлӧн 2019 во кӧч тӧлысь 6 лунся 422 №-а шуӧмӧ (водзӧ – 422 №-а шуӧм) вежсьӧмъяс содтӧд серти.
2. Дугӧдлыны вынсӧ Коми Республикаса республиканскӧй сьӧмкудйысь меставывса сьӧмкудъяслы субсидияяс лӧсьӧдан, сетан да юклан правилӧяслӧн татшӧм положениеяслысь, кутшӧмъясӧс вынсьӧдӧма 422 №-а шуӧмӧн:
2021 вося тӧвшӧр тӧлысь 1 лунӧдз – 10 пунктса “ж” пунктувлысь;
2022 вося тӧвшӧр тӧлысь 1 лунӧдз – 10 пунктса “р” пунктувлысь да “с” пунктувлысь, 17 – 19 пунктъяслысь, 20 пунктса “а” пунктувлысь, 21 пунктлысь.
3. Урчитны, мый Коми Республикаын муниципальнӧй юкӧнъясӧс наӧн субсидия видзан бӧртасъясӧдз воӧдчӧм кӧсйысьӧмъяс торкалӧмысь да (либӧ) капитальнӧя стрӧитан объектъяс проектируйтӧм да (либӧ) стрӧитӧм (выльмӧдӧм) да (либӧ) вӧрзьӧдны позьтӧм эмбур объектъяс ньӧбӧм серти мероприятиеяс олӧмӧ пӧртан график торкалӧмысь, кутшӧмъясӧс урчитӧма  Коми Республикаса республиканскӧй сьӧмкудйысь субсидия сетӧм йылысь артмӧдчӧмъясӧн, кутшӧмъясӧс кырымалӧма 2019 воӧ, финансӧвӧй кывкутӧмӧ оз кыскыны.
4. Тайӧ шуӧмыс вынсялӧ сійӧс официальнӧя публикуйтан лунсянь, 3 пункт кындзи, кутшӧм вынсялӧ тайӧ шуӧмсӧ официальнӧя публикуйтан лунсянь да паськалӧ 2020 вося тӧвшӧр тӧлысь 1 лунсянь артмӧм инӧда йитӧдъяс вылӧ.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр

2020 вося лӧддза-номъя тӧлысь 9 лун

Коми Республикаса Веськӧдлан котырлӧн
2020 во лӧддза-номъя тӧлысь 9 лунся 287 №-а шуӧм дорӧ
СОДТӦД
“Коми Республикаса республиканскӧй сьӧмкудйысь меставывса сьӧмкудъяслы субсидияяс лӧсьӧдан, сетан да юклан правилӧяс 
вынсьӧдӧм йылысь” Коми Республикаса Веськӧдлан котырлӧн 2019 во 
кӧч тӧлысь 6 лунся 422 №-а шуӧмӧ пыртӧм
ВЕЖСЬӦМЪЯС
“Коми Республикаса республиканскӧй сьӧмкудйысь меставывса сьӧмкудъяслы субсидияяс лӧсьӧдан, сетан да юклан правилӧяс вынсьӧдӧм йылысь” Коми Республикаса Веськӧдлан котырлӧн 2019 во кӧч тӧлысь 6 лунся 422 №-а шуӧмын:
Коми Республикаса республиканскӧй сьӧмкудйысь меставывса сьӧмкудъяслы субсидияяс лӧсьӧдан, сетан да юклан правилӧясын, мый вынсьӧдӧма шуӧмӧн (содтӧд):
1) 7 пункт гижны тадзи:
“7. Капитальнӧя стрӧитан объектъяс стрӧитӧмсӧ (выльмӧдӧмсӧ) сьӧмӧн ӧтув могмӧдӧм вылӧ субсидияяс сетігӧн капитальнӧя стрӧитан объектъяс серти субсидияяс адреснӧя (торъя объектъяс серти) юклӧмсӧ урчитӧны артмӧдчӧмӧн Коми Республикаса Веськӧдлан котырлӧн актъяс серти, кутшӧмъяс вынсьӧдӧны Коми Республикаса адреснӧй инвестиция уджтассӧ субсидияяс сетан правилӧясын индӧм пӧрадокын.
Вӧрзьӧдны позьтӧм эмбур объектъяс ньӧбӧмсӧ сьӧмӧн ӧтув могмӧдӧм вылӧ субсидияяс сетігӧн вӧрзьӧдны позьтӧм объектъяс серти субсидияяс адреснӧя (торъя объектъяс серти) юклӧмсӧ урчитӧны Коми Республикаса канму уджтасъяс серти артмӧдчӧмӧн субсидияяс сетан правилӧясын индӧм пӧрадокын.
Муниципальнӧй эмбур объектъясӧ капитальнӧй вложениеяс сьӧмӧн могмӧдӧм вылӧ субсидияяс сетігӧн, тайӧ пунктлӧн медводдза да мӧд абзацъясын индӧмаяс кындзи, муниципальнӧй эмбур объектъяс серти субсидияяс адреснӧя (торъя объектъяс серти) юклӧмсӧ абу урчитӧма.
Сэк, кор субсидия видзан бӧртасъясыс ӧткодьӧсь капитальнӧя стрӧитан объектъяскӧд да (либӧ) вӧрзьӧдны позьтӧм эмбур объектъяскӧд, субсидияяс адреснӧя (торъя объектъяс серти) юклӧмсӧ урчитны оз ков.”;
2) 10 пунктын:
а) содтыны татшӧм сюрӧса “ж1” пунктув:
“ж1) муниципальнӧй эмбурса капитальнӧя стрӧитан объектъяс стрӧитан, выльмӧдан да капитальнӧя дзоньталан, кутшӧмъясӧс сьӧмӧн ӧтув могмӧдӧм могысь сетӧны субсидияяс, уджъяс вӧчӧм йылысь сёрнитчӧмын (муниципальнӧй контрактын), кутшӧмӧс кырымалӧма 2020 воӧ, авансӧвӧй мынтысьӧмъяс сэтшӧм мындаын, мыйта оз вевтырт лӧсялана сёрнитчӧмлӧн (муниципальнӧй контрактлӧн) мындалысь 50 прӧчент, урчитӧм серти муниципальнӧй юкӧнлысь кӧсйысьӧм;”;
б) содтыны татшӧм сюрӧса “р1” пунктув:
“р1) тайӧ Правилӧяслӧн 20 пунктса “б” пунктув да 24 пункт серти республиканскӧй сьӧмкудйӧ 2020-2021 воясӧ сетӧм субсидияяс бергӧдӧм да (либӧ) штрап санкцияяс мынтӧм серти муниципальнӧй юкӧнлысь кӧсйысьӧмъяссӧ;”;
в) содтыны татшӧм сюрӧса “с1” пунктув:
с1) 2020-2021 воясӧ сетӧм субсидияяс серти тайӧ Правилӧяслӧн 20 пунктса “б” пунктув серти муниципальнӧй юкӧнъяс кывкутӧмӧ кыскӧм;”;
3) 12 пунктса квайтӧд абзацын “, кор эз ло позянлун пӧртны олӧмӧ субсидия сетан условиеяссӧ сы вӧсна, мый лоисны венны вермытӧм вына лоӧмторъяс,” кывъяс да “тӧдчымӧн (20 прӧчентысь унджык вылӧ)” кывъяс киритны;
4) содтыны татшӧм сюрӧса 211 пункт:
“211. Республиканскӧй сьӧмкуд сьӧмӧн медшӧр вӧдитчысь 2020-2021 воясӧ сетӧм субсидияяс серти сэк, кор муниципальнӧй юкӧн тырвыйӧ либӧ мыйкӧ мында абу вуджӧдӧма тайӧ Правилӧяслӧн 20 пунктса “б” пунктув серти республиканскӧй сьӧмкудйӧ бергӧдны да (либӧ) штрап санкцияяс мынтыны колана мындасӧ, муниципальнӧй юкӧнлӧн сьӧмкудйысь республиканскӧй сьӧмкудйӧ сьӧмсӧ бергӧдӧм да (либӧ) штрап санкцияяс мынтӧм вылӧ урчитӧм кадколаст помасян лунсянь 5 уджалан лун чӧжӧн сетӧ лӧсялана юӧр Сьӧм овмӧс министерствоӧ.
Сьӧм овмӧс министерство индӧм юӧр босьтан лунсянь 15 уджалан лун чӧжӧн могмӧдӧ муниципальнӧй юкӧнӧн республиканскӧй сьӧмкудйӧ субсидия сьӧм бергӧдӧм серти кӧсйысьӧмъяссӧ ӧлӧмӧ пӧртӧм да (либӧ) штрап санкцияяс мынтӧм серти прӧверка индӧм.”;
5) 23 пункт гижны тадзи:
“23. Сэк, кор муниципальнӧй юкӧн видзӧма субсидияяссӧ абу торъя мог вылӧ, сы серти вӧдитчӧны Россия Федерацияса сьӧмкуд оланпастэчасӧн урчитӧм мырдӧн тшӧктан сьӧмкуд мераясӧн.”.
Габова 5678

